ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
-----------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 15-Ի N 1442-Ն  ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
	Հայաստանի Հանրապետության կառավարությունը որոշում է.

1.Հայաստանի Հանրապետության կառավարարության 2012 թվականի նոյեմբերի 15-ի <<Արտակարգ իրավիճակների և ռազմական դրության ժամանակ էլեկտրոնային հաղորդակցության ցանցերի շահագործման և կառավարման կարգը հաստատելու մասին>>  N 1442-Ն որոշման հավելվածում  կատարել հետևյալ լրացումները և փոփոխությունը.  
1) Որոշման հավելվածի 3-րդ կետից հետո լրացնել նոր <<3.1-րդ>> և <<3.2-րդ>> կետերով հետևյալ բովանդակությամբ.
<<3.1 Արտակարգ իրավիճակներում և ռազմական դրության ժամանակ յուրաքանչյուր տեսակի կապի ցանցերի և կապի միջոցների առաջնահերթ օգտագործման իրավունք ունեն ըստ հաջորդականության` Հայաստանի Հանրապետության պաշտպանության նախարարությունը, Հայաստանի Հանրապետության արտակարգ իրավիճակների նախարարությունը, Հայաստանի Հանրապետության կառավարությանն առընթեր ազգային անվտանգության ծառայությունը, Հայաստանի Հանրապետության կառավարությանն առընթեր Հայաստանի Հանրապետության ոստիկանությունը, Հայաստանի Հանրապետության տարածքային կառավարման նախարարությունը, Հայաստանի Հանրապետության առողջապահության նախարարությունը, Հայաստանի Հանրապետության արտաքին գործերի նախարարությունը, Հայաստանի Հանրապետության արդարադատության նախարարությունը և Հայաստանի Հանրապետության մարզպետարանները:
3.2 Արտակարգ իրավիճակներում և ռազմական դրության ժամանակ կապի ցանցերի և կապի միջոցների առաջնահերթ օգտագործումը իրականացվում է արտակարգ իրավիճակների կանխման ու հետևանքների վերացման, փրկարարական աշխատանքների կազմակերպման և իրականացման, պետության պաշտպանվածության, անվտանգության, ինչպես նաև իրավակարգի պահպանմանն ուղղված միջոցառումների իրականացումն ապահովելու նպատակով>>:
2)  Որոշման հավելվածի 6-րդ կետում <<Արտակարգ իրավիճակներում Հայաստանի Հանրապետության պետական մարմինների կողմից ներկայացված հայտերի հիման վրա կապի միջոցների, այդ թվում` ֆիքսված հեռախոսակապի, բջջային հեռախոսակապի, ռադիոկապի, միջազգային ելքի կապուղիների>> բառերը փոխարինել  <<Արտակարգ իրավիճակներում և ռազմական դրության ժամանակ Հայաստանի Հանրապետության պետական մարմինների կողմից ներկայացված հայտերի հիման վրա, հաշվի առնելով սույն կարգի 3.1-րդ կետում նշված առաջնահերթ օգտագործման իրավունքը, կապի ցանցերի և կապի միջոցների>> բառերով:
3) Որոշման հավելվածի 7-րդ կետում <<Արտակարգ իրավիճակներում>> բառերից հետո լրացնել <<և ռազմական դրության ժամանակ>> բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 




























Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագծի 
	               Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության «Փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման կարգը հաստատաելու մասին» որոշման նախագծի ընդունման անհրաժեշտությունը պայմանավորված է Հայաստանի Հանրապետության Նախագահի 2011 թվականի  դեկտեմբերի 27-ի ՆԿ-229-Ն կարգադրության 2-րդ կետի, ինչպես նաև ՀՀ կառավարության 2012 թվականի մայիսի 24-ի «Փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման կարգը հաստատաելու մասին» թիվ-679-Ն որոշման 6-րդ կետի հաձնարարականի ապահովմամբ: Սակայն հաշվի առնելով ՀՀ Նախագահի աշխատակազմի 2014 թվականի փետրվարի 05-ի թիվ Ղ-139 գրությամբ իրավաբանական վարչության և ՀՀ կառավարության աշխատակզմի 2014 թվականի փետրվարի 14-ի թիվ 02/16.1/1983-14 առաջարկությունները մշակվեց ՀՀ կառավարարության 2012 թվականի նոյեմբերի 15-ի N 1442-Ն որոշման մեջ լրացումներ կատարել մասին ՀՀկառավարության որոշման նախագիծը:  

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարարության 2012 թվականի նոյեմբերի 15-ի N 1442-Ն որոշմամբ արդեն իսկ կարգավորվում են փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման իրականացմանն ուղղված դրույթներ, որոնք կնպաստեն փրկարարական աշխատանքների արդյունավետ կազմակերպման և իրականացման համար:

	3.
	Տվյալ բնագավառում իրականացվող քաղաքականությունը

	
	ՀՀ Նախագահի 2011 թվականի դեկտեմբերի 27-ի ՆԿ-229-Ն կարգադրության և ՀՀ կառավարության 2012 թվականի մայիսի 24-ի «Փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման կարգը հաստատելու մասին» թիվ-679-Ն որոշման սահմանված պահանջների կատարում:

	4.
	Կարգավորման նպատակը և բնույթը

	
	Փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման և տրամադրման գործընթացի կանոնակարգում:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ Նախագահի աշխատակազմ, ՀՀ կառավարության աշխատակզմ, ՀՀ տրանսպորտի և կապի նախարարություն և ՀՀ արտակարգ իրավիճակների նախարարություն: 

	6.
	Ակնկալվող արդյունքը

	
	Սույն որոշման նպատակն է փրկարարական աշխատանքների կազմակերպման ու իրականացման համար կապի հանրապետական, գերատեսչական և տեղական ցանցերի առաջնահերթ օգտագործման հետագա տեխնիկական կատարելագործումը և կապի միջոցների արդիականացումը:

	7.
	Այլ տեղեկություններ (եթե այդպիսիք առկա են)

	
	Չկան





Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագիծը 

Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագիծը մշակվել է «Իրավական ակտերի մասին» Հայաստանի Հանրապետության օրենքի, ՀՀ կառավարության 2012 թվականի մայիսի 24-ի թիվ 679-Ն որոշման հիման վրա:






Տ Ե Ղ Ե Կ Ա Ն Ք
Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման ընդունելու կապակցությամբ պետական բյուջեում  ծախսերի և եկամուտների ավելացման կամ նվազեցման մասին

Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման ընդունումը Հայաստանի Հանրապետության 2014 թվականի պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում                                                                                                                         










Ց Ա Ն Կ
Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագծի հեղինակների
Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի կապի և տեղեկատվայնացման վարչության  կողմից:
                                                                                                                                  





Տ Ե Ղ Ե Կ Ա Ն Ք
Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Հայաստանի Հանրապետության կառավարության «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ լրացումներ կատարելու մասին» որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

